
Til leikarametingarnar hjá 
Sosialinum, vóru tað tríggir 
leikarar, ið skoraðu hægst karak­
terir eftir dystin leygarkvøld­
ið. Tað vóru teir tríggir Elias 
Rasmussen, Adeshina Lawal og 
Árni Frederiksberg. Adeshina 
Lawal og Árni Frederiksberg 
komu báðir á máltalvuna fyri 
síni feløg, og vóru leikararnir, 
ið skaptu flest vandamiklar 
støður fyri bæði feløgini. Elias 
Rasmussen gjørdist eftir brots­

sparkskappingina stóra hetjan 
hjá Víkingi, tá hann tók trý av 
fimm brotsspørkum, umframt 
at hann fór rætta vegin til øll 
fimm brotsspørkini hjá NSÍ. 

Av øðrum leikarum avrikaðu 
Sølvi Vatnhamar og Bárður J. 
Hansen eisini yvir miðal fyri síni 
feløg, meðan allir hinir leikar­
arnir høvdu ein miðal góðan 
dag. Tað var eingin leikari, ið 
avrikaði undir miðal til dystin 
leygarkvøldið

Málskjúttarnir 
og málverjin 
vóru teir bestu
Tað vóru serliga tríggir leikarar, 
ið vóru eyðsýndir undir stór­
steypadystinum leygarkvøldið

Spælarametingar: 

Stórsteypadystur

Víkingur – NSÍ 
1-1 (1-1)
Víkingur vann 4-2 eftir 
brotssparskapping
1.1 Árni Frederksberg, 6.

1.1 Adeshina Lawal, 18.

Víkingur (3-4-3)
Elias Rasmussen – Gunnar 

Vatnhamar, Atli Gregersen, 

Dennis Nieblas – Elias Lervig, 

Hans Jørgen Djurhuus, Heðin 

Hansen, Hans Jákup Lervig 

– Sølvi Vatnhamar, Filip 

Djordjevic (Arnbjørn Svensson, 

82), Adeshina Lawal.

NSÍ (4-4-1-1)
Tórður Thomsen – Bárður 

J. Hansen (Pætur Hentze, 

54), Johan T. Davidsen, Jens 

Joensen, Einar Tróndargjógv 

– Árni Frederiksberg, Fróði 

Benjaminsen (Karl Løkin, 90), 

Pól Jóhannus Justinussen, Jann 

Benjaminsen (Petur Knudsen, 

68) – Betuel Hansen (Øssur 

Dalbúð, 62) – Klæmint A. 

Olsen.

40.000,- KRÓNUR KOMU 
INN FYRI DYSTIN
Stórsteypadysturin er dystur, 
ið Lions Club Føroyar skipar 
fyri. Lions Club Føroyar letur 
á hvørjum ári pengarnar 
fyri stórsteypadystin til 
vælgerandi endamál. Í ár var 
tað rúsviðgerðarheimið, Frælsi, 
á Eiði, ið fekk pengarnar fyri 
stórsteypadystin, og talan var 
um 40.000 krónur, ið komu inn á 
Tórsvølli leygarkvøldið.

VÍKINGUR HEVUR VUNNIÐ 
OFTAST
Stórsteypadysturin leygarkvøldið 
var tólvti stórsteypadysturin í 
føroyskum fótbólti higartil. Og av 
teimum 12 dystunum, er Víkingur 
tað felagið, sum hevur vunnið 
stórsteypadystin oftast. Víkingur 
hevur vunnið stórsteypadystin 5 
ferðir, EB/Streymur hevur vunnið 
3 ferðir, HB hevur vunnið 2 ferðir, 
meðan NSÍ og B36 hava vunnið 
eina ferð í part.

FÓTBÓLTUR

Tað var ikki nøkur løtt uppgáva, tí menn vóru stundum heitir og 
undirlagið var glatt. Tá bóltførleikin heldur ikki er so góður í mars 
mánaði, so blivu tað til fleiri samanstoytir. Brotssparkið var rætt 

dømt og annars eitt fínt avrik.


